
Nd. 245. Frumvarp
til laga um byggingarsamvinnufélög.

Flutningsm.: Steingrímur Steinþórsson, .Tónas Þorbergsson.
1. gr.

Tilgangur byggingarsamvinnufélaga er að reisa íbúðarhús fyrir meðbmi 
þeirra til eigin afnota með sem liagfelldustum kjörum , að safna eiginframlög- 
um félagsmanna <sjá 3. gr.) og reka lánastarfsemi.

2. gr.
Nú vilja menn stofna byggingarsamvinnufélag, og skulu þeir þá kveðja 

til almenns fundar á því svæði, sem félaginu er ætlað að ná yfir, og bera málið 
upp til umræðu og atkvæða. Ef 15 menn eða fleiri koma sér sam an um stofnun 
bvggingarsamvinnufélags og bindast samtökum um að gerast félagsmenn, setja 
þeir félaginu sam þykktir í samræmi við lög þessi, og er þá félagið löglega stofnað.

3. gr.
Byggingarsamvinnufélögum sé aflað fjár:

A. Með frjálsum  fram lögum hvers félagsmanns í stofnsjóð, unz fjárhæð hans 
í sjóðnum nem ur minnst Vr, liluta andvirðis þess húsnæðis, sem hann á- 
kvéður, að félagið komi upp fvrir liann. Þegar þessari fjárhæð er náð, situr 
félagsmaður fyrir um byggingu liúss, enda gangi stofnsjóðsinnieign hans 
upp í byggingarkostnaðinn. E ftir það greiðir félagsmaður í stofnsjóð fjár- 
hæð, sem nem ur 1 % c  af kostnaðarverði húsnæðis þess, sem hann hefir 
eignazt frá  félaginu. Yextir af stofnsjóði leggjast við höfuðstól, og skulu 
þeir á hverjum  tím a jafnháir og innlánsvextir í sparisjóði h já  Landsbanka 
íslands. Um rétt til útborgunar stofnfjár fer eftir ákvæðum laga um sam- 
vinnufélög, nr. 36 frá  1921.

B. Þá skulu félagsmenn árlega leggja fram  fé i rekstrarsjóð, sem eigi nemi



minnu en 1 c/c o  og eigi m eiru en 2% c af kostnaðarverði húsnæðis þess, er 
byggt hefir verið af félaginu. E r þessum sjóði ætlað að standa straum  af 
rekstrarkostnaði félagsins. Kostnaður við að reisa nýjar bvggingar telst ekki 
rekstrarkostnaðin’.

C. Ennfrem ur getur félagið tekið lán til útlánsstarfsemi sinnar. Lánin ábyrg- 
ist rikissjóður, með sameiginlegri ábyrgð félagsmanna að baktryggingu. 
Lánin m á taka i erlendri mynt og gefa út skuldabréf fy rir þeim, er hvert 
um sig h ljóðar á fjárhæ ðir, er fjárm álaráðherra  sam þykkir.

4. gr.
Byggingarsamvinnufélag veitir félagsmönnum sínum lán til þess að koma 

upp byggingum til eigin afnota, enda hafi þeir uppfyllt skilvrði þau um stofn- 
sjóðstillög, sem um getur i 3. gr. A. hér að fram an.

Lán þessi skulu tryggð með fyrsta veðrétti í húsum og lóðaréttindum 
allt að 60% af virðingarverði eignarinnar. Ennfrem ur veitir félagið lán gegn 
öðrum veðrétti i eignunum, þó þannig, að samanlagðir fyrsti og annar veðréttur 
nemi ekki m eiri fjárhæ ð en 80% af kostnaðarverði eignarinnar. Félagið veitir 
lánin með sömu kjörum  og það nýtur á lánum þeim, sem tekin eru í þessu skyni.

5. gr.
Stofnsjóður skal jafnan vera í handbæru fé í banka eða sparisjóði, þar 

sem ávaxta má fé ómyndugra, að svo miklu leyti, sem honum er eigi varið til 
að standast fram kvæm dir við byggingar eða til útlána. Nú kem ur fram  hagn- 
aður við útlán eða aðra ávöxtun stofnfjár, og rennur hann i varasjóð félagsins. 
Um ráðstöfun varasjóðs félagsins gilda ákvæði laga um samvinnufélög, nr. 36 
frá 1921.

6. gr.
Félagsmenn í byggingarsamvinnufélagi fá því aðeins lán h já félaginu, að 

þeir uppfylli eftirfarandi skilyrði auk þess, sem um ræðir í 3. gr. A.:
A. að húsin séu, gerð ú r varanlegu efni með tveggja til fim m  herbergja íbúð- 

um, auk eldhúss og geymslu, með venjulegum nútímaþægindum og eftir 
fastákveðnum fyrirm yndum , sem stjórn félagsins hefir ákveðið og sam- 
þykktar hafa verið af at\rinnumálaráðunevtinu.

B. Að húsin séu byggð á þeim stöðum, sem félagsstjórnin ákveður og sam- 
þykktir eru af atvinnumálaráðuneytinu, enda útvegi félagsstjórnin leigulóðir.

C. Að félagið annist um byggingu hússins að öllu leyti, og sé það afhent hon- 
um gegn skuldabréfum með veði í húseigninni, er nemi þeirri fjárhæð, sem 
húsið kostar um fram  stofnfjárframlagið.

7. gr.
Nú ákveður félagsstjórn, að félagsmenn skuli reisa sambyggingar, og fær 

til þess samþykki atvinnumálaráðuneytisins, og er félaginu þá heimilt að ann- 
ast viðhald slikra bygginga utanhúss. Noti félag heimild þessa, skal gera reglu- 
gerð um eftirlit og fram kvæm d viðhalds, svo og skiptingu kostnaðar á eigend-



ur. Um sameiginleg tæki innanhúss í sambyggingu, svo sem leiðslur allar og hit- 
unartæki, fer eftir því, sem segir i reglugerð. Um reglugerðir, er sam dar kunna 
að verða samkvæmt þessari grein, skal leita samþvkkis atvinnumálaráðunevtisins.

8. gr.
Byggingarsamvinnufélagi, sem kem ur upp sambyggingum, er heimilt að 

eiga til fram búðar sameiginlegt miðstöðvarhús og þvottahús fy rir m argar íbúð- 
ir, húsnæði fyrir fasta starfsm enn félagsins og fvrir inatvöruverzlun. Ákvæði 
skulu sett í reglugerð um þátttöku eigenda íbúðanna i kostnaði, sem af þessu 
hlýzt.

9. gr.
Akveðið skal í samþykktum byggingarsamvinnufélags, að enginn, sem 

fengið hefir ibúð að tilhlutun félagsins, megi selja hana, nema stjórnin hafi áður 
hafnað forkaupsrétti félagsins vegna, og aldrei fram leigja nema nokkurn hluta 
af ibúðinni, og þarf þó samþykki stjórnarinnar til. Þó getur eigandi, að fengnu 
levfi stjórnarinnar, leigt heila íbúð um stundarsakir, ef sérstakar ástæður eru 
fyrir hendi. Söluverð slíkrar íbúðar, hversu oft sem eigendaskipti kunna að verða, 
má aldrei vera hærra en stofnverð hennar, að viðbættu virðingarverði þeirra 
endurbóta, er á kunna að hafa verið gerðar, en að frádreginni hæfilegri fvrn- 
ingu, hvorttveggja samkvæmt mati dómkvaddra manna. Sé um fram leigu að 
ræða, ákveður stjórn félagsins, hve há leigan megi vera, og miðast hún við raun- 
verulegan kostnað eiganda, samkvæmt mati, af ibúðinni eða hluta hennar, sem 
leigður er.

Xú sannast, að félagsmaður befir selt hús hærra verði en leyfilegt er sam- 
kvæmt þessari grein, og rennur þá sá hluti söluverðsins, sem er um fram  hið lög- 
lega verð, til félagsins og leggst í varasjóð. Verði seljandi einhverra orsaka vegna 
eigi fær um að greiða fjárhæð þessa, á félagið kröfu á hendur kaupanda, en þó 
því aðeins, að honum hafi þegar kaupin fóru fram  verið kunnugt um, að selj- 
andi hafi brotið á móti ákvæði þessarar greinar, og er þá fjárhæðin forgangs- 
skuld með veði i húsinu næst á eftir veðréttum félagsins. Auk þess eru þá öll 
lán félagsins, sem á húsinu hvila, þegar fallin i gjalddaga.

10. gr.
Nú neytir stjórn byggingarsamvinnufélags eigi forkaupsréttar, og er þá 

eiganda heimilt að selja eignina hverjum  þeim manni, sem félagsstjórn sam- 
þvkkir, en þó verður kaupandi að gerast meðlimur í byggingarsamvinnufélaginu 
og Idita samþvkktum þess.

11. gr.
Óheimilt er að veðsetja húseigrtir byggingarsamvinnufélaga fyrir hærri 

fjárhæð samtals en nem ur 80% af upphaflegu kostnaðarverði þeirra og endur- 
bóta, sem á kunna að hafa verið gerðar, að frádreginni eðlilegri fyrningu, eins 
og hún kann að vera á hverjum  tíma, enda verður eigi gert fjám ám  í eigninni 
fyrir meiri fjárhæð.



12. gr.
Um stjórn, reikningsskil og fundi bvggingarsamvinnufélaga fer eftir á- 

kvæðum laga um samvinnufélög, nr. 36 frá 1921. F járm álaráðherra skipar ann- 
an endurskoðanda, enda skal félaginu skvlt að senda ráðuneytinu sam rit af að- 
alreikningi sinum  árlega.

Þóknun til stjórnar og endurskoðenda greiðist ú r rekstrarsjóði félagsins.
13. gr.

Ríkisstjórnin læ tur gera fyrirm yndaruppdrætti bæði að sérbyggingum 
og sambyggingum, til afnota fvrir byggingarsamvinnufélög, og læ tur þær í té 
án endurgjalds.

Sömuleiðis sér ríkisstjórnin um öruggt eftirlit með fram kvæm dum  og hús- 
byggingum þeirra félaga, er starfa samkvæmt lögum þessum.

14. gr.
Um skrásetningu og félagsslit byggingarsamvinnufélaga fer eftir ákvæð- 

um laga um  samvinnufélög, nr. 36 1921.
15. gr.

Lög þessi öðlast þegar gildi.

G r e i n a r g e r ð .
Með frv. þessu um byggingarsamvinnufélög er lagður grundvöllur að 

því, að mikill hluti manna, sem vill eignast hús, geti með fyrirhyggju og spar- 
semi sm átt og sm átt nálgazt þetta takm ark, og ennfrem ur til þess, að þeir, sem 
eitthvert fé eiga, geti byggt hús, þótt það fjárm agn nægi ekki eins og skipulagi 
byggingamála er nú háttað i Reykjavik og annarsstaðar á landinu. E r sú leið 
farin  í frv. þessu, að sneitt er h já þvi, að hið opinbera þurfi að leggja fram  fé, 
einungis styðja málefnið með ábvrgð og fjárútvegunum  á svipaðan hátt og átt 
hefir sér stað um veðdeildir bankanna. Ef hið opinbera á að leggja fram  veru- 
legan beinan fjárstyrk  til húsabygginga alls almennings eins og nú er gert um  
byggingu verkamannabústaða, er sýnilegt, að ekki verður hægt að styrkja húsa- 
byggingar nema fy rir fátækasta og tekjulægsta hluta fólksins, en hinir, sem 
betur mega, verði að biða, og sennilegt, að fjárm agn hins opinbera geti ekki í 
nokkurri fyrirsjáanlegri fram tíð nægt til þess að hjálpa meira en nú er gert ráð 
fy rir með lögunum um verkamannabústaði. Enda verður það að teljast æski- 
legasta leiðin, að allur fjöldi manna geti bvggt sér hús án þess að fá beinan 
stvrk frá  ríkinu eða sveitarfélögum.

Jafnfram t er i frum varpinu stefnt að þvi að beita skipulagi samvinnunn- 
ar til þess að leita hagfelldrar úrlausnar um húsnæðismálin.

Aðalerfiðleikarnir við að koma upp húsum eins og nú standa sakir eru 
dýr og óhagkvæm lán, sem fyrst fást útborguð eftir að búið er að reisa húsið, 
en af því leiðir, að ekki verður komizt að hagkvæmari kaupum, hvorki á efni né 
vinnu. En þetta tvennt gerir það að verkum, að húsin verða miklum mun dýr-



ari en þau þvrftu að verða. Loks er það afleiðing af Iánsörðugleikunum, að 
minna hefir verið reist af húsum, sérstaklega i Reykjavík, en sem svarar til 
fólksfjölgunar, og þess vegna hefir verzlunin með hús orðið til þess að bæta 
enn nýrri og eigi óverulegri hækkun á liúsaverðið. Og er nú svo komið, að hús- 
næðisdýrtíðin í höfuðstaðnum er þegar orðin alvarlegur þátiur i þeirri dýrtið, 
sem nú liggur eins og farg á atvinnuvegum þjóðarinnar og telja verður full- 
komna nauðsyn að fá af létt.

Með byggingarsamvinnufélögum er stefnt að þvi:
1. Að menn safni sér fé til þess að geta fengið aðstöðu til þess að eignast hús- 

næði, ef þeir eiga það ekki þegar handbært.
2. Með félagsskap þessum myndast grundvöllur til fjárútvegunar. Yerður það 

að teljast fullvist, að verðbréf byggingarsamvinnufélaga, trvggð með fyrsta 
og öðrum veðrétti i húsum, reistum úr varanlegu efni, og ennfrem ur með 
samábyrgð félagsmanna, vrðu talin fullkomin baktrygging fy rir verðbréf- 
um, sem út vrðu gefin til sölu á erlendum markaði, þegar ábyrgð ríkis- 
sjóðs komi til.

3. Með því að reisa mörg hús í senn sparast talsvert fé við hagkvæinari kaup 
á efni, eigi aðeins fvrir það, að greitt yrði við móttöku, heldur einnig fyrir 
hitt, að um stærri kaup er að ræða en ef hver borgaði og semdi sér í lagi. '

i. Að sjálfsögðu yrði i samþykktum og reglugerðum m ælt fy rir um það, að 
húsum byggingarsamvinnufélaga yrði stillt í lióf um stærð ibúða og allan 
tilkostnað, enda þarf samþykki ráðuneytis um teikningar í hvert sinn.

5. Með slíkri starfsemi, sem nú hefir verið lýst, yrði liúsum komið upp fyrir 
sannvirði.

6. Með byggingarsamvinnufélögum er loks samkvæmt frum varpinu (sbr. 9.—
11. gr.) fyrirbyggð öll verðhækkun húsanna, sem ekki á sér stað i varanleg- 
um endurbótum þeirra.

I frum varpinu er gert ráð fyrir þvi, að ríkisstjórnin láti gera fyrirmynd- 
aruppdrætti að húsum, sem byggingarsamvinnufélög létu reisa. Yrði með því 
tr\’ggt, að leitað vrði hinna fullkomnustu fyrirniynda í hvert sinn. Ennfremur, 
að hún hafi eftirlit með byggingum og starfrækslu félaganna.

Að öðru leyti er ætlazt til þess með frv., að byggingarsamvinnufélög falli 
undir og starfi á grundvelli gildandi samvinnulöggjafar.

' Ekki þykir ástæða til að skýra hinar einstöku greinar frv. nánar en gert 
liefir verið i þessari almennu greinargerð.


